
OYO AZALI NANI?

 Ápambola yo, ndeko. Ezali mpenza malamu mingi koya na
ndako na Nkolo.

2 Nakanisi ete nazalaki koyekola Likomi moko, eleki mwa
ntango, mpe Elobaki ete ntango Yesu akómaki pene na
Yelusaleme, bayekoli batómbolaki misompe bamonaki engumba
mosanto na mosika, mpe babandáki kosepela mpe koloba ete:
“Sikoyo nde bokonzi ekozongisama.”
3 Mpe moto moko boye oyo azalaki koloba, to kolobela
likambo ya mobembo ya sikisiki na Palestine, alobaki ete
bato, sikoyo, na mobu eleki, bazali kouta na esika oyo, ntango
bamataka uta na lobwakú mpo na kotala engumba kobanda
esika nzela etengami, nzela yango moko oyo Yesu ná bayekoli
balekáki na eleko wana, na lolenge ete ntango bamonaka
engumba yango, babandaka kolela.
4 Boyebi, nandimi ete, ezalaki na eloko moko, oyo bayekoli
yango, na mikolo wana, bakanisaki, ete—ete bokonzi
ekozongisama lisusu.
5 Sikoyo, ntango ekomi mpenza pene. Mpe nandimi ete ezali
lolenge oyo bato bazali komiyoka, ete etikali moke mpenza mpo
bokonzi yango ézongisama lisusu.
6 Ndeko Neville, mopámbolami mobateli na biso ya boboto,
auti kosolola ná ngai na ntina na molende ya kosala mpo na
kolamukisa oyo ezali koya awa na tabernacle, na mwa ba-
mpokwa ekoya, mpo tóbondela mpo na yango. Mpe nayebisaki
ye, namilobelaki ete ekozala lipamboli.
7 Ekoki kosalema te ete bózala na kolamukisa ebele koleka.
Mpe, mbala mingi, tosósolaka kolamukisa malamu mpenza te.
Kolamukisa ezali mpenza te kokotisa bandimi ya sika, kasi ezali
kolamukisa oyo tosili kozua. Mpe naza…
8 Nasepeli koloba likambo oyo, mpo nákoloba yango uta na
bozindo ya motema na ngai. Ete nabandi komona komiyoka
ya ndenge mosusu zinga-zinga na tabernacle, ya kokesana na
oyo ezalaka banda kala, komiyoka moko ya—ya lisosoli moko
ya bozindo makambo ya molimo, ndenge ezaláká, eleki ntango
molai; eloko wana oyo efandi malamu, mpe ezali na mobóko ya
solosolo. Mpe natii motema ete Nzambe akopambola losambo
moke oyo, mpe…?…lisusu na nguya na yango.
9 Mpe nazali komona ndenge manáka ya botongi ezali kokoba,
mpe nabanzi ete ezali likambo moko monene. Mpamba te, ata
ndele, biso baoyo tokóli, tokokitisa bibundeli mpe tokotia yango
na maboko ya bana na biso, mpe tokomata na Ebuteli ya
wólo wana.

10 Mokolo mosusu wana, nakatisaki elembo ya katikati ya
nzela wana, ya mibu ntuku mitano. Nazokoka mpenza kosimba
likambo yango te. Ezomonana lokola kala mingi te nde nazalaki
komemela Chris Meisner biloko ya kolia, nazalaki na mibu pene
na zomi na mwambe, zomi na motoba, zomi na mwambe. Kasi
eleki na yango kaka boye. Ezali mpenza kotalisa ete awa tozali
na engumba ya seko te, kasi tozoluka Oyo ekoya.Mpe yango ezali
Engumba oyo Nzambe azali motongi na yango, mpe kuna, nsuka
ekozala ata moke te.
11 Na ntongo ya lelo, wana nazalaki koteya likoló na Mokolo
ya Mama, mpe nazalaki komeka kotalisa mama, na lolenge
ya kimobange na ye mpenza te, ná manyúnyúkú, mpe nyonso
wana, ná nzete ya bibósono, to kiti ya bibósono, to kíti ya
niekese, námwa nzungu ya folólompembeni na ye; kasi mama na
ntango ya lisekwa, oyo azongisami na bolenge na ye, mpe atelemi
wana, azali kongenga lokola mwasi-mokonzi. Lolenge wana nde
nalingaka kokanisa mama na ngai. Nalingaka kokanisa ye na
lolenge oyo azali lelo te, mobange. Nalingaka kokanisa oyo
ezoya. Mpe nayebi ete bomiyokaka bongo mpo na bamama na
bino. Kokanisa ye lokola azali mpenza na motema na ye. Atako
mingi…ndenge moyembi alobi: “Bomoi ezalaki pete te mpo
na ye, kasi akolinga koleka ma makambo nyonso wana lisusu,
bobele mpo ásala likambo moko mpo na yo.” Boye, Nzambe
akobongisa nzela moko mpo ákoka kobika seko na seko ná yo
elongo. Boye, nasepeli na yango.
12 Nayebi te mpo na nini, napesaki liyebisi oyo, na ntongo ya
lelo, ete na mpokwa oyo, soko Nkolo alingi, nakoteya likolo na:
Oyo Azali Nani? Nayebi mpenza te lolenge nini nakosala yango.
Kasi nazalaki na mosala mingi kino eleki pene na ngonga moko
na miniti zomi, na masolo ná bato, nsima ya nzánga mobimba,
mpe nazalaki na makambo ya ndenge na ndenge mpe—mpe ba-
mbela ya lombangu. Nakokaki kosilisa yango te.
13 Mpe nalingi ete bókoba kobondela mpo na Dokotolo Sam.
A—akómi komiyoka malamu, mpe tozongisi matondi. Mpe
Dokotolo Baldwin ná Mme. Bauldwin babandi kokóma na nzoto
kólóngónó. Bakómi komiyoka malamu.
14 Nalingi ete bóbakisa moto ya sika na mokanda ya mabondeli
na bino, nsima ya nzánga oyo. Ezali Harry Lease oyo azali awa,
moteki nkisi. Harry azali moninga na ngai moko mpenza. Mpe
kobandá nayébá ye, nakanisaki azalaki Moklisto, kino nsima ya
nzánga oyo, ntango ndeko na ye ya mobali asengaki libondeli
mpo na lobiko ya molimo na ye. Ndeko Mike Egan amemaki…
moyangeli-misolo na biso awa, nde amemaki nsango yango.
Mpe Harry azali kobela makasi, kuna na lopitalo. Nayebaki te
ete asepelaka na ngai mingi mpenza; kasi, aboyaki koyamba
mobateli na ye moko, nsima ya nzánga oyo, to mobateli ya
losambo oyo ye akendeke, mpe alingaki ete ngai nákende

komonana ná ye. Mpe nalingi kokende komonana ná ye. Boye,
bóbondela mpo na Harry.
15 Tozali na esengo awa, na mpokwa oyo, ya komona baninga
na ngai awa, oyo bauti na Georgie, Ndeko Welch Evans ná libota
na ye. Namoni, lisusu, bapaya mosusu oyo nayebaki te, ntango
mosusu bazalaki awa na ntongo ya lelo.
16 Soko namikosi te, namoni Ndeko mobali ná Ndeko mwasi
Elmer Collins kuna na nsima, ya Phoenix, na Arizona. Oh,
obongwani te. Ezomonana lokola osengelaki kolata bilamba na
yo ya nzela ya bingbunduka, mpe—mpe outi na nzela yango.
Mpe bozóngi malamu na ndako! Nakoki kosenga na yo te ete
ótikala awa, mpo ozui esika ya malamu koleka, bomoni, ezali
malamu mpenza, Phoenix. Nakosepela kofanda kuna, mokolo
moko, ngai moko.
17 Na nsima, namoni Ndeko Smith awa, ya Eglise de Dieu,
kuna. Ndeko Smith, bapesaki ngai yango, buku na yo ya moke,
mokolo mosusu wana, to lobi na nsima ya nzánga, mpenza.
Natángi yango naino te, kasi, na bosolo, nakotia yango maboko,
lokola nayebi ete yo moto okomaki yango. Esengeli kozala
Likomi ya solo, ya solosolo. Nzambe ápambola yo. Mpe nazolikia
ete ekotambola malamu mpenza.
18 Mpe bamosusu mingi, nakoki koloba yango. Boyei malámu
na bino nyonso awa na tabernacle. Mpe nasepelaki na loyembo
wana, na ntongo ya lelo, ya Ndekomwasi Stricker oyo ayembaki:
“Azali kotala ye na nzela ya kiyungúlu.” Bandeko na ngai ba-
Menoníte awa, esengo ya kozala na bango awa. Mpe, oh, bino
nyonso!Moningamoko azali awa, nakanisi, auti kuna na Illinois,
mwana na ye mobali azali kotia liteya oyo na bande, kuna
na nsima, nakokutana na bango lisusu. Bazali mingi mpenza,
nakoki…Bókanisa te ete nabosani bino, soko natángi nkombo
na bino te, kasi natómbeli bino nyonso boyei bolamu.
19 Sikoyo tótánga, na mpokwa oyo, mpo na liteya ya Makomi,
uta na Matai mokapo ya 21, kobanda na molongo ya 1, kokóba
kotánga, mpe ya 11, ná yango mpe.

Ebelemaki bango na Yelusaleme, ekómaki kuna, mpe
bakomaki na Betefage na Ngomba na Bilaya, Yesu
atindaki bayekoli mibale,
Alobi na bango ete, Bókende na mboka liboso na bino,

mpe nokinoki bino bokomona mpunda ekangami mpe
mwana na mpunda ná ye elongo: Bókangola bango mpe
bóya na bango epai na ngai.
Mpe soko moto alobi likambo nini na bino, bóloba ete,

Nkolo ajali na bosenga na bango; mpe akotinda yango
nokinoki.
Oyo nyonso esalemaki ete likambo oyo lilobamaki na

mosakoli ékokisama, ete,

Bóloba…na bana basi na Siona ete, Tala Mokonzi na
yo ajali koya, na kosókema…amati likolo na mpunda,
mpe mwana na mpunda, mwana na nyama na mosala.
Bayekoli bakei mpe basali lokola Yesu alobaki na

bango,
Bayei nampundampe namwana nampundampe batii

bilamba likolo na bango mpe afandi na yango.
Mingi kati na bango ebele balalisi bilamba na bango

mpenza na njela; mpe bamosusu bakati bitape na njete
mpe batandi yango na nzela.
Mpe bibele oyo bakendeki liboso na ye mpe baoyo

babilaki ye bagángaki, koloba ete, Ozana na mwana na
Dawidi: Masánjoli na oyo akoya na nkombo na Nkolo;
Ozana na bisika-bileki-likolo.
Mpe ntango eingelaki ye na Yelusaleme, mboka

mobimba bakakatani, bango ete, Oyo ajali nani?
Mpe bibele balobaki ete, Oyo azali Yesu mosakoli ya

Nasaléte…
Tógumba mitó mpo na kobondela.

20 E Nkolo, tozali komituna eloko nini tolingaki koloba, soko
tobikaki na mikolo wana. Kasi tozali kobika na mokolo ya
nkembo koleka, wana tozali kozela Ye áya. Mpe wana tozali
komiléngela, Nkolo, kobongisáká mitema na biso, mpe kokotisa
mabóké nyonso oyo tokoki kobuka na bilanga oyo ekémbí, na
mboka mpe na mikili mosika, tozali kokanisa mpe kozela na
lúkúluku ntango oyo tokomona Ye koya, amati likoló na mpunda
ya mpembe, kokita longwa na bikuke minene ya Nkembo, mpo
na kobongola mpe kobongisa banzoto na biso ya kala oyo, ya
kobeba, na nzoto moko ya nkembo lokola oyo ya Ye moko,
na esika oyo lisumu ekoki kozala te to elembo moko ya kufa
ekokotáká te. Mpe tokomona Ye ndenge Azali, tokobika, mpe
tokolinga Ye kati na bileko nyonso oyo ezali koya.
21 Totondi Yo mpo na losambo oyo, mpe mpo na mobateli na
yango, mpe mpo na bayángeli misolo ná basungi, mpe mpo na
moto nyonso oyo ayaka awa; mpe mpo na bapaya oyo bazali kati
na biso, baoyo bazali bampate ya etónga moko, kasi bauti na
lopango mosusu. Tosengi ete Ópambola bango, na mpokwa oyo,
ná Bozali na Yo.
22 Mpe leisa biso na Liloba na Yo, mpo tókoka kolongwa awa,
na mpokwa oyo, ná mokáno ya kokóma Baklisto ya malamu,
koleka ndenge totikálá kozala. Tika ete tózonga na elikia ya sika
namotema na biso, mpe ná esengo, kozeláká Boyei na Ye.
23 Soko ekoki kozala na batomosusu katikati na biso oyo bazali
na bokono mpe na mpasi, tokobosana te kobóndela mpo na
bango. Ete bango…Wana bakoti na ndako oyo, na mpokwa oyo,

esika oyo tosangáni mpo na kosambela, wana bayei, ná bokono,
tika ete bábima na nzoto kólóngónó.
24 Mpe tosengi mpo na baoyo babandi komiyoka malamu,
na bandako mpe balopitalo, ná baoyo baláli na bambeto ya
minyóko. Tobondeli, E Nzambe, ete mawa na Yo ékita likoló
na bango.
25 Tobondeli mpo na baoyo bakipaka te, na mpokwa oyo, baoyo
bayoki naino elengi te mpe bamoni naino te ete Nkolo azali
malamu, baoyo bayebi te nini kolingama na Nzambe elingi
koloba. Basosolaka nde te eloko oyo bazali kozanga. E Nzambe,
tika ete emisió moko ya radio, to na lolenge moko boye, ésimba
mitema na bango, mpe mayóki na bango ébongwana epai na
Yo liboso ekuke ya mawa ékangama mpe bátikala libanda, mpe
koleka na kosambisama zángá mawa.
26 Sunga biso, Nkolo. Makambo oyo, tobondeli na Nkombo ya
Nkolo Yesu,mpempo na nkembo naYe tosengi yango. Amen.
27 Bato bazalaki mingi mpenza zingazinga na bikuke, mpe
babalabala etondaki meké, mpe kutu esika ya kolálá ezalaki te
mpo na bato. Bazalaki ya kotandama libanda ya etutu, bisika
nyonso na mabelé, mpo oyo ezalaki elekeli. Mpe bato bautaki na
mokili mobimba, oyo eyebanaki, mpo na kosambela na ngonga
oyo. Ezalaki na ntango oyo mwana-mpate ya elekeli azalaki
kobomama. Mpe yango…Ezalaki kotalisa kokangolama na
bango na Ejipito, na boombo. Mpe bazalaki kotósa likambo
oyo, mbula na mbula. Mbula nyonso, elekeli monene oyo ezalaki
kosalema. Mpe ezalaki moko na bantango ya nkembo koleka
ya…to moko na makambo minene, ya losambo ya Bayuda,
mpamba te ezalaki kolakisa ntango oyo bakangólámáká.
28 Bato nyonso balingaka kokanisa likambo yango, ntango oyo
bakangólámáká. ndenge moko na moko na biso, na mpokwa oyo,
tokoki kozonga na ntango oyo tokangólámáká! Ezalaki likambo
ya motuya mpo na biso!
29 Nakoki komikanisela makambo oyo ngai moko nabíkelaki,
lolenge oyo motema na ngai ya bomwana ezalaki na mposa
makasi ya kosímba Nzambe. Nakanisaki: “Oh, soko nakokaki
bobele komata mpe kobeta na ekuke na Ye, mpo na kosolola ná
Ye mwa moke!” Mpe, na bosolo, boyebi lisolo na ngai. Nazuaki
lokasa ná ekomeli, mpe nalingaki kokomela Ye mokanda, mpo
nazalaki kokoka kosolola na Ye te. Mpe nayebaki ete Azalaki
kofanda na zámba, mpo nasíláká koyoka Ye, mpe nasíláká
komona Ye kotambola na zámba. Na mwa nzela mo—moko
ya kala, oyo namesánáká kotambola ntango nazaláká kokende
bokila to kolóbo mbisi. Namilobelaki: “Nakobamba yango kaka
na nzete, mpe nakotinda yango epai ya Mr. Yesu.” Kaka lolenge
moko boyempomokumba yango élongwa namotema na ngai.
30 Oh, na butu wana, kuna! Nakoki kobosana mibu na ngai,
nakoki ata kobosana nkombo na ngai ntango moko, kasi nakoki

kobosana ata moke te ngonga wana ntango Akangolaki ngai
na lisumu. Likambo moko esalemaki, na kati na ngai, oyo
esungáki ngai na ba-ngonga ya molili makasi. Na ngonga oyo
nakangolamaki, bozito ya lisumu etikaki ngai, mpe nakómaki
moto ya sika. Nakómáki ekelamo ya sika kati na Klisto Yesu,
kobanda wana.
31 Mpe Bayuda oyo, bazalaki komata kuna, mobu na mobu.
Mpe li—liziba na mai moko ezalaki na kati ya losambo. Bazalaki
kozua lí—lípa, matiti ya bololo, ná mwana-mpate, mpe bazalaki
komela mai ya liziba oyo ezalaki na kati ya losambo. Bazalaki
kosepela elongo, mpo Nzambe yango ayokelaki bango mawa.
Boye, lokola ezalaki ntango ya elekeli, mpe ezalaki kaka elekeli
te, kasi ezalaki elekeli moko ya libanda namomesano.
32 Boyebi, ezalaka na bantango moko oyo tokendeke na
losambo mpe…Tolingaka ntango nyonso kokende, kasi ezalaka
na bantango moko oyo likambo moko ya libanda na momesano
esalemaka.
33 Mpe oyo ezalaki moko na bantango yango. Mitema ekomaki
lúkúluku na kozelazela, kaka ndenge ezali lelo. Miso na baoyo
nyonso balingaki Ye ezalaki kozela komonaYe ákota na ekuke.
34 Mpe nandimi ete likambo yango ezali mpenza bongo lelo,
mpamba te baoyo balingaka Ye bazali kozela Ye. Mitema ekomi
lúkúluku na kozelazela.
35 Na ntango kutu, tozali kobika na mokolo oyo, ntango mokili
ekómi mpenza, ezali lisusu na kimia mpenza te. Mpe zébi ezali
koyebisa biso: “Etikali bobele miníti misato kino minuit ékoka.”
Mpe nandimisami mpenza ete bozalaki kotánga, lokola ngai,
mokolo mosusu wana, lisolo ya mokonzi oyo ya mampinga, oyo
alobaki, ete: “Soko etumba mosusu eyei, ekoumela kaka miníti
mibale to misato.” Mikolo ya kala ya kobunda, kobetana masasi,
mpe kotimola madusú na mabelé, nyonso wana esíli. Balobi ete
etumba oyo ekolanda ekoumela kaka miníti mibale to misato.
Mokolo moko, moto moko, oyo motó na ye ebalúká, akobungisa
kimia na ye mpe akobeta moko na ba-bombe wana. Mpe soko
basali bongo, biso tozali na bisika ya koyóka, bisika nyonso, mpo
na kobeta yango na mbala moko lisusu. Mokili ekokoka kobika
na likambo wana te.
36 Moto nyonso, na elekeli yango, bayebaki ete likambo moko
elingaki kosalema, kasi bayebaki mpenza te eloko nini yango
ezalaki.
37 Ezali mpe bongo lelo. Pene namoto nyonso ayebi ete likambo
moko elingi kosalema. Moto nyonso ayebi yango. Okoki kosolola
na mosumuki, okoki kosolola na motéki, okoki kosolola ata na
moto nani, mpe, oh, ezali ntangomoko ezangi kimiampenzampo
na mokili.
38 Kasi okoki kosolola na mobali to mwasi oyo azali kozela
boyei na Ye, mpe elongi na bango ezali kongenga na nkembo.

Bazali kozela likambo ya nkembo wana. Boye, Mitema nyonso
ekomi lisusu lúkú-luku, kozeláká ete likambo moko ésalema.
Mokili eyebi te likambo nini elingi kosalema, kasi Lingomba
na Nzambe na bomoi eyebi likambo nini ekosalema. Bayebi
ete kala mingi te kelelo ekoyula, mpe tokomona Ye koya, uta
na Nkembo, likoló na mpunda ya mpembe, mpe mampinga
ya Likoló kolandáká Ye. Mpe baoyo bakúfá kati na Klisto
bakonétolama mpe bakomemama na likoló mpo na kokutana ná
Ye na mipepe. Yango nde oyo tozali kozela. Tozali na mposa na
yango makasi.
39 Mpe bayebisi biso ete milimo ya bamama wana, mpe bongo
na bongo, oyo tolobelaki na ntongo ya lelo, oyo ezali na nsé ya
etumbelo ya Nzambe, ezali kogánga: “Kino ntango nini, Nkolo?
Kino ntango nini?” Mama azali na mposa ya komona yo, kaka
ndenge yo ozali namposa ya komona ye. Balingami na biso bazali
na mposa ya kokutana na biso, kaka ndenge biso tozali na mposa
ya kokutana na bango.
40 Bokutani nini oyo mpenza yango ekozala, ntango Akoya!
Kokutana na balingami na biso mpe komona bango na nzoto
na bango ya lisekwa, ekembisami, mpe bazotambola elongo ná
basángoli ya lisekwa, komonáká lolenge ya ezaleli na bango
ndenge ebongwani, bopolo ná kimia na bango. Ekozala mobulu
ná kowelana te, kotindika mpe yikiyiki te, mpo tokozala na Seko
na Seko nyonso mpo na kobika elongo.
41 Oh, eleko monene oyo ya motema likoló-likoló tozobika na
yango, oyo tozángaka ntango mpo na makambo nyonso, kaka
komatamata, koningisaningisa, mpe kosimbasimba, ee, ezali
mokolo moko ya nsómo.
42 Na bongo, wana bazalaki kozela ete likambo moko ésalema,
ezalaki mawa mingi mpenza, ete mingi na baoyo bayaki na
elekeli yango, bazuaki ata moke te libaku ya komona Ye.
Nzokande, bayebaki ete likambo moko elingaki kosalema, kasi,
ata bongo, bazuaki libaku ya komona Ye te.
43 Ekozala mpe bongo na Boyei na Nkolo. Bato mingi bazali
na yíkí-yiki, lelo, oyo bayebi ete likambo moko elingi kosalema,
kasi ba—bakomona Ye ata moke te. Mpo Akoya na kimia ya
minuit, mpo na konétola Lingomba moke wana, oyo ezali na
mposa makasi, kozeláká mpe kozela komona Ye. Ezali bango
nde Ye akoya konétola. Bato mingi ya mokili, oyo bazali kolanda
bisengo, mpe bazali kosepelisa milimo na bango na makambo ya
mokili, bakotikala koyeba te likambo oyo esalemi, kino ntango
Lingomba ékende na nkembo, mpo Akoya lokola moyibi na butu
mpe konétola bango. Boye tomoni ete tozongi lisusu na esika
yango moko. Sikoyo tomoni ete, kozelazela oyo, ete Nzambe
ayáka epai na baoyo…Na kati ya Makomi mobimba, ezalaka
ndenge moko. Ete bazalaka…Amonanaka ntango nyonso na
baoyo bazalaka kozela Ye, ntango nyonso na baoyo bazalaka na

mposa ya komona Ye. Mpe nandimisami mpenza ete yango nde
elikia oyo ezali namitema na biso nampokwa oyo.
44 Eleki pene na sanza motoba, nabanzi, nazalaki kotatola na
moto moko boye. Nalobaki: “Oh, kokanisa likambo yango, ete
Akoya ata na ntango nyonso!”
45 Eloko esalaki ete náloba bongo, nazalaki kobeta lisolo ya
Ndeko Bosworth. Ntango nakendeki kotala mobange mosantu
wana, ntango toyokaki ete azalaki kobunda na liwa, ná mibu
koleka ntuku mwambe, mwasi na ngai ná ngai tokendeki ko…
kuna, kotala ye liboso ákúfa. Nasengelaki kaka koloba na ye
likambo moko. Nalingaka komona basantu, ntango bazokokota
naNkembo,mpe nasengelaki komona ye.Mpe tozikisakimpenza
biyika ya motuka.
46 Kasi ntango nakómaki kuna, mpe nakotaki na lombangu
na ekuke, mobange mpaka wana alalaki, na mwa litumu
moko. Atombolakimotó, ntango amonaki ngai koya. Atombolaki
maboko na ye ya kolemba ya mpaka, ná mosuni kodiémbela.
Asémbolaki maboko epai na ngai. Nayambaki ye na kingo mpe
nagángaki: “Tata na ngai, tata na ngai, makalo ya Yisraele, mpe
babuti na yango,”mpo azalakimosantu, moto na bosantu.
47 Nalobaki: “Ndeko Bosworth, nalingi kotuna yo likambo
moko. Ondimi ete okoyoka malamu?”

Alobaki: “Oh, nazali ata na bokono te.”
Nalobaki: “Malamu, likambo ezali nini?”

48 Alobaki: “Nazozonga Ndako.” Alobaki: “Nalembi, nalembi
nzotompenza. Mpe nalingi kaka kozongaNdako.”
49 Nalobaki: “Na bongo oyebi ete ozali kokufa?” Nalobaki:
“Nalingi kotuna yo likambo moko. Kozonga nsima na mibu
ntuku nsambo na ndambo ya lotomo, miníti nini ezalaki ya
nkembo mpenza koleka mpo na yo? Okoki koloba na ngai, misié,
mpe koyebisa ngai likambo nini obikelaki, na kotaláká bomoi na
yo, ngonga oyo okoki kotánga yango ete eleki na nkembo.”
50 Soko nakobika na bomoi kino namibu oyo ya ye, nakobosana
ata moke te, ndenge miso ya molili wana etalaki ngai, likolo
ya maneti wana. Alobaki: “Ndeko na ngai molingami, oyo nde
ngonga ya nkembo koleka ya bomoi na ngai. Nakoki kokanisa
ntango atamoko te, oyo ezalaki na nkembo koleka sika-sikoyo.”
51 Natalaki ye na miso, mpe nalobaki: “Misié, ozali koyeba
mpenza ete ozali kokufa?”
52 Alobaki: “Ndeko Branham, naláli awa, kozeláká miníti
moko na moko mpo na Ye afungola ekuke wana mpe áya,
kozongisa ngai na Ndako elongo ná Ye.” Wana nde lolenge
malamu ya kokufa. Yango nde lolenge ya kokende.
53 Mpe lokola boyebi, ete, pene na ngonga mibale liboso
ákufa…Azalaki, azalaki na comá, koleka mikolo mibale. Mpe

ntango makanisi na ye ezongaki, atelemaki na eteni ya ndako,
mpe abandaki kosolola ná mwasi na ye. Bongo, na mbala moko,
akómaki lokola azali komona polele. Mpe azalaki kopesa mbote
ya loboko, ngonga mobimba to koleka, na baninga, oyo basíláká
kokufa eleki mibu ntuku minei to ntuku mitano, oyo bazaláká
bandimi na losambo na ye. Apesanaki mbote ya loboko ná mama
na ye mpe ná tata na ye. Kino ntango akómaki…bomoi etikaki
nzoto na ye, atiaki motó na moniúku ya motó mpe akendeki
kolala, na maboko ya Nkolo Yesu. Ezali na eloko te ya malamu
koleka kosalela Ye, kozela Ye.
54 Mpe wana nazalaki kosolola na moto oyo na ntina na
likambo oyo, mpe nalobaki likambo yango, nalobaki boye.
Nalobaki: “Misié, oh, ntango tokomona Ye ekozala likambo ya
nkembo, boye te? Oh, soko Akokaki koya lelo!”

Alobaki: “Ndeko Branham, kobángisaka bato lolenge wana
te.”

Nalobaki: “Olingi koloba nini?”
55 Alobaki: “Oh, komeka koyebisa bato te ete mokili ezali koya,
to ete Klisto azali koya. Etungisaka bango.”
56 “Oh,” nalobaki, “te. Limbisa ngai. Mpo na baoyo bazali
kozela Ye, ezali nsango ya nkembo koleka oyo bakoki koyoka,
ete Yesu asili kobelema mpo na koya kozua Lingomba na Ye.”
Bompaka ekobóngwana bolengé. Esengo ekopesama na esika
ya mawa. Bomoi ekopesama na esika ya liwa. Kozanga kufa
na esika ya kufa, ekobóngwana. Oh, ntango nini oyo, koyeba
ete Akoya!
57 Bazalaki koluka Ye. Bazalaki kozela Ye. Mpe ntango Ayaki,
tomonaki ete ngámbo ezalaki mibale. Lisangamoko ezalaki mpo
na Ye, mpe oyo mosusu etelemelaki Ye.
58 Nde ndenge wana nde tozali komona lelo. Yango nde, boyei
na Ye, ntango nyonso, ekabolaka bato. Mbala nyonso, ntango
omoni Yesu, okomona zingazinga bato oyo bakotelemela Yango.
Ezali Satana. Mpe, lelo, ntango tokanisaka yango, tomonaka ete
ekeseni mingi mpenza te. Kaka ndenge moko. Bato babóngwani,
kasi molimo ya bato ebóngwani te.
59 Boye, sukasuka, ntango babwakaki miso libanda ya ekuke
mpe bamonaki Ye koya, amati likoló ya mwana-mpunda ya
mpembe wana, kokamwa te, bayekoli babandaki ko—kogánga:
“Bokonzi ya Likoló esili koya!” Bato bakimaki mbangu mpo
na kokutana ná Ye, mpe yikiyiki ekotaki na Yelusaleme
mobimba. Ezalaka na likambo moko oyo, ntango Yesu ayáka,
yango esalaka ntango nyonso yikiyiki. Mpe engumba mobimba
ekomaki yikiyiki. Mpe ba—bakokoka kobomba yango te.
60 Mpe batei ya ntango wana basengelaki kopesa eyano mpo
na yikiyiki oyo, mpamba te ezalaki na eleko ya lipati ya
elekeli. Mpe bazalaki kogánga: “Oyo azali Nani?” ntango

mitema ekómaki lúkú-luku, mpe boyei ya Nkolo Yesu, na
Yelusaleme, ekomisaki mitema lúku-luku na kozela, emonani
lokola balakisi basengelaki koyeba likambo oyo elingaki
kosalema. Emonanaki lokola nganganzambe monene asengelaki
koyeba yango. Emonanaki lokola banganganzambe nyonso
mosusu basengelaki koyeba yango.
61 Mpe ebongwani ata moke te, lelo, mpoMolimoMosanto azali
koya liboso na Boyei ya Nkolo Yesu. Mpe wana Molimo Mosanto
ebandi kosembolama na mokili mobimba, mióto ya kolamukisa
ebandi kopela, bipai nyonso, bilembo minene mpe bikamwa
esili kosalema, lobiko na nzoto esili kokokisama, masakoli esili
kopesama. Kosangana nyonso ya mapamboli ya bantóma esili
kozonga lisusu na Lingomba. Boye, lokola ezalaki na ntango
wana, ezali mpe bongo sikoyo, molimo yamozangi kondima ezali
naino kogánga: “Oyo azali Nani?”
62 Bamosusu kati na bango bandimelaki Nkolo Yesu, mpo na
koloba ete Azalaki Moto malamu. Bamosusu kati na bango
balobaki: “Azali Moto malamu.”
63 Oyo wana nde bazali koloba lelo. Bazali koluka kozua
Ye lokola Napoleon, mobundi. Bazali koluka kotia Ye lo—
lokola George Washington, moto na bosolo. Kasi Azalaki koleka
oyo wana.
64 Bolandaki litángi ya Likomi yango? Balobaki: “Oyo azali
Mosakoli oyo auti na Galilai.”
65 Mpe bazali komeka koloba likambo yango moko lelo, ntango
bamonaka mosala monene oyo ya Nkolo: mpo na kozongisa, na
bokólóngónó, babeli mpe bato na mawa; komona Ye kosalela
Molimo na Ye kati na Lingomba na Ye, mpo na kososola
makanisi ya bato; komona Ye kosala makambo ndenge Asalaki
ntango Azalaki awa na mokili, kokokisa makambo oyo Alobaki
ekosalema; na bosolo, mangomba ná bato, bazali kotuna motuna
oyo: “Oyo azali Nani?”
66 Basosolaki te nani oyo Yesu azalaki, mpo moko te kati na
bango akokaki koyeba Ye, na nzela na biteyelo na bango. “Abimá
na likindó nini? Atángá na eteyelo ya theologie nini?”
67 Ezali mpe bongo lelo. Bato mingi oyo bapakolami naMolimo
Mosanto bautaki na likindó moko te. Bazali baoyo Nzambe Ye
moko aponaki. Kasi bilembo ná bikamwiseli, ná bikamwa oyo
elakamaki na Biblia, ezali kolanda Molimo Mosanto ya nkembo
oyo, wana Ezali kosala katikati na bato.
68 Mpe lelo, bazali koloba: “Batángi na eteyelo nini?” Kaka na
ntango oyo okoti na engumba moko, mpo na kosala mayangani
ya kolamukisa: “Ozali moto ya denomination nini?”
69 Nazalaki na lisolo moko, mokolo ya Mitano, nsima ya
nzánga, ná sángo ya Katoliko ya Roma, ya lingomba ya ba-
Irlandais na Louisville. Kaka ntango batalisaki ngai epai na ye,

moto moko malamu, ya mayele mingi, alobaki: “Mr. Branham,
ozalaka moto ya denomination nini?”

Nalobaki: “Nazalaka namoko na yango te.”
Na bongo, alobaki: “Basílá kobulisa yo?”
Nalobaki: “Iyo, misié.”
Alobaki: “Nani abulisaki yo?”

70 Nalobaki: “Nkolo Yesu apésáki ngai Molimo Mosanto, mpo
na koteya Nsango-malamu, mpe apésáki ngai etínda.” Ee, yango
nde kobulisama oyo tosengeli na yango.
71 Yesu alobaki ata moke te na bayekoli na Ye: “Bókende
na…”Nazali kopámela makambo yango te, kasi babikaki eleko
na bango. Alobaki te: “Bókende kotánga mpo na kokóma motei,
mibu boye.”
72 Alobaki: “Bózela na engumba ya Yelusaleme, kino
bokotóndisama na Nguya kouta na Likoló.” Alobaki bongo
na bato oyo bakokaki kokoma nkombo na bango moko te. “Mpe
nsima na oyo, MolimoMosanto akokita likolo na bino, bongo nde
bokozala batátoli na Ngai, na Yelusaleme, na Yuda, na Samalia,
mpe na bisika ya nsuka yamokili.” Yango nde kobulisama.
73 Tozali na esika moko te oyo ekomámá ete Yesu akendeki na
eteyelo moko boye, to azuaki diplome kouta na ba-seminaire
moko. Nzokande, ezali na ba-seminaire ebele oyo etongami na
Nkombo na Ye, mpo na makambo ya losambo, koleka makambo
mosusu—makambo mosusu nyonso oyo esílá kozala na mokili.
Totikálá kozala na esika moko—moko te oyo ekomámá ete
Akendáká na eteyelo. Kasi, ata bongo, biteyelo mingi etongamá
na Nkombo na Ye, koleka biteyelo mosusu nyonso na nkombo ya
ndenge na ndenge oyo ezali na nse ya moi. Totikálá koyeba te
na ntina na Ye kokoma buku. Nzokande, ezali na ba-buku ebele
oyo ekomámá na ntina na Ye, koleka mikanda mosusu nyonso
oyo ekomámá. Mpe, lelo, Biblia na Ye ezali Buku oyo eyébani
mingi koleka nyonso oyo ezali na mokili mobimba, na kati ya
mikanda nyonso.
74 Kasi, bomoni, ntango Ayaki kotala biso, bato bagángaki:
“Oyo azali Nani?”
75 Bomoni, Nzambe azuaka eloko oyo emonanaka lokola ezali
mpamba, mpo na kobimisa eloko moko na yango. Yango nde
esalaka Ye Nzambe.
76 Mpe ntango bamonaki Ye koya, amati na mpunda mpe
kokota na ekuke wana, bamosusu kati na bango balobaki: “Azali
Moto monene.”
77 Bazali koloba bongo lelo. Ezali na biteyelo ya theologie
oyo elakisaka, lelo, ete Yesu azalaki Moto monene, ete Azalaki
Moto malamu. Bamosusu na bango balobaka kutu ete Azalaki
mosakoli. Sikoyo, soko Azalaki kaka mosakoli, to Moto malamu,

tozali kati namasumu na biso. Azalaki kolekamosakoli. Azalaki
koleka Moto malamu. Ata bongo, Azalaki Moto malamu. Kasi,
Azalaki Nzambe-Mosakoli. Kasi Azalaki koleka oyo wana.
Azalaki Nzambe oyo amonisami kati na nzoto, mpo na kolongola
lisumu.
78 Mpe wana Ayaki kokota, amati likoló na mpunda, bato
mingi balobaki: “Azali mobikisi ya babeli. Oh, tomonaki Ye
kofungola miso ya bakúfi miso. Tomonaki Ye kotambwisa
ebósono. Tomonaki Ye kobondela, mpe nzoto móto etikaki
mwana.” Kasi, na bongo, bato ya ndenge wana bazalaki kolanda
Ye kaka mpo na mápa ná mbisi.
79 Mpe lolenge wana nde ebele na bato bazali lelo, mingi
na bango. Soko mobikisi ya babeli moko azali wana, ee, ba—
bakolanda Ye, mpe Azali kaka—Azali kaka oasis. Soko babeli,
bakei mbangu, balobi: “Oh, okolinga kobondela mpo na ngai,
mpo Nkolo Yesu ábikisa ngai?” Mpe, kaka ntango babimi na
lopitalo, to na mbeto ya babéli, mbala moko bazóngi mbangu na
mokili, lokola mbwa na bisánza na yango, to ngulu na potopóto
na yango, ndenge Likomi elobi. Balandaka Ye kaka mpo na
bolamu oyo bakoki kozua epai na Ye. Basalelaka Ye kaka lokola
li—likonzi ya ekeko moko, to—to eloko moko oyo—oyo bakoki
kozua epai na Ye, kasi balukaka te kosalela Ye. Ebele ya bato
wana bazali kino lelo.
80 Bato libwa babikisamaki na mába, kasi moko azongaki mpo
na kosanzola Ye. To bazalaki zomi? Bango, moko na bango
azongaki kopesa Ye masanzoli, kasi baoyo batikali bakendeki na
bango, bazongisaki matondi te.
81 Mpe soko bato na Amerika, oyo babíkísámáki na bokono
na Nguya na Nzambe, bakokaki kopesa mitema na bango na
Nzambe, elingaki kozala na kolamukisa moko oyo ekokaki
koya na ekólo oyo, mpe balingaki kokanga ba-nganda nyonso
ya masanga, oyo eko…Ba-magazin oyo batekaka bakési
ya masanga ná ba-magazin oyo batekaka whisky elingaki
kolímwa nyonso nye. Ba-losámbo elingaki kotonda. Ba-ndako
ya masano elingaki kotikala mpamba na mokolo ya Lomingo na
mpokwa. Mpe kolamuka moko elingaki kopanzana, na ekólo oyo
mobimba. Kasi ntango bamónaka yango kosalema, makambo
oyo Nzambe asalaka, bazalaka naino kogánga: “Ye azali Nani?
Nani oyo nde azali koya? Bango baúti wapi? Oyo azali nani? Na
bokonzi nini likambo oyo ezali kosalema?”
82 Nabosanaka ata moke te, na Johannesburg, na Afrika ya
Sudi. Nautaki kaka kokóma, pene na miníti ntukumisato liboso,
na mpépo. Nautaki kolekisa moi mpe butu misato na mipepe,
nalembakimingi na lolenge ete nakokakimpenza koyíkela yango
mpiko te. Ba—bamemaki ngai na bisika ya kosala foire, epai
wapi bato nkóto ntuku mitano to ntuku motoba basanganaki.
Mpe na ntango kaka namatáki na etúmbelo,MolimoMosantu…

Namonaki, bus—bus moko ezalaki koleka wana. Ezalaki na
elembo moko likolo na yango, “Durban”. Namonaki elenge
mobali moko, kobundana mpe koluka mpe kokima tata mpe
mama na ye, azalaki ná lokolo moko mokuse koleka mosusu na
centimetre zomi na mitano to ntuku mibale. Alataki simisi moko
ya mpembe, ná basinga etomboli patalon na ye. Mpe namonaki
elenge mobali yango. Natalaki lisusu. Emononeli ekendeki. Na
bongo, na mwa ngonga, namonaki Pole wana etelemi likolo na
elenge mobali moko, mosika, na nsima ya eyanganelo. Natalaki.
Namilobelaki: “Namonaki ye esika moko boye.” Natalaki ye
malamu, mpe Pole yango etelemaki likolo na ye mpo na mwa
miníti. Nazalaki kozela ete molimboli ásilisa koloba maloba oyo
elandaki. Bongo namonaki elenge mobali yango atelemi, abwaki
bibende na ye ya bibósono, mpe lokolo na ye ya mokuse, oyo
ezangaki centimetre zomi na mitano, ekitaki mpe ekokanaki na
oyo mosusu.
83 Mpe nalobaki na Mr. A. J. Schoeman; azali na Nkembo, na
mpokwa oyo. Nalobaki: “Mr. Schoeman, loba kaka maloba oyo
nakoloba. Ezali emononeli.”

Alobaki: “Malamu mpenza.”
84 Mpe nalobaki: “Elenge mobali oyo afandi kuna, oyo alati
elamba ya mpembe, ná makámbá, auti na engumba moko
nkombo Durban, akatisi mboka mobimba pene na kilometre
nkóto mibale na ndambo, na bisi. Mpe esengelaki ákima tata ná
mama na ye, mpo na koya. Kasi asili kondimela Nkolo Yesu, mpe
azali na lokolo moko ya mokuse koleka mosusu na centimetre
zomi na mitano.”
85 Mpe elenge mobali yango atelemaki mbangu. Azalaki wana,
atelemi, abandaki koluka-luka bibende na ye. Mpe nalobaki:
“Elenge mobali, Nkolo Yesu abikisi yo.” Na mbala moko lokolo
na ye ebimaki na centimetre zomi na mitano, ekómaki malamu,
lokola oyo mosusu. Bayaki na elenge mobali yango na etumbelo,
mpe minganga batalaki ye wana. Bomonaka fotó na ye na buku
na ngai.
86 Nazalaki ya kotelema wana kaka ntango moke, namonaki
mwa motuka ya langi ya pondú, kokende na nzela, mpe
eselimwaki. Ekatisaki, ezongaki nsima, mpe etutaki nzete moko.
Elenge mwasi moko ya nsuki motané azalaki…abukanaki
mokongo. Mpe nalobaki: “Namoni mwa motuka, ya langi ya
pondu, eselimwi mpe etutaki nzete, mpe elenge mwasi moko
ya nsuki motané ya mibu pene na zomi na mwambe, abukani
mokongo. Mpe azali na mpasi makasi.” Moto moko te ayanolaki.
Mpe nakokaki komona ye esika moko te, na kati ya koyangana
monene wana, etondaki na bato. Mpe natelemaki wana kaka
mwa moke. Nalobaki: “Bósosola. Ezali…Bókanisa mabe te.
Ezali Nkolo Yesu, na Nguya ya lisekwa. Atindaki Molimo
Mosanto mpo na kokóba mosala na Ye.” Mpe kuna namonaki

emononeli kobandela lisusu. Kasi nazalaki komona elenge
mwasi yango te.
87 Na ntango yango, kaka liboso na ngai, Pole yango
etelemaki wana, ndenge bomonaka na fotó. Mpe Etelemaki
awa. Napusanaki wana, mpe atandamaki wana, na nse ya
etumbelo. Nalobaki: “Elengemwasi, Nkolo Yesu abikisi yo.”Mpe
abandaki kolela.
88 Mama na ye alobaki: “Oh, te! Koloba na ye te átelema!”
Alobi: “Soko aningani, akokufa.”
89 Mpe elenge mwasi yango atelemaki na mbala moko, na
kogánga, mpe kosanzoláká Nzambe. Mpe mama asénjuaki
mpe akweaki na mbeto oyo mwana-mwasi yango azalaki ya
kotandama.

Ezali nini?
90 Kaka pene na ngonga wana, motioli moko ya mobali
atelemaki kuna na nsima, atiaki lokolo moko na kiti moko, mpe
mosusu na kiti mosusu, mpe alobaki: “Yo, Moto ya amerika!
Nabeti na yo móndengé óyebisa ngai, ozali kosala yango na
Nkombo nini! Mpe ozali moto ya denomination ya lingomba
nini?” Bomoni?
91 Ezali mpenza ndengemoko. Bazali kososola te. Bazali kozela
makambo oyo te. Mangomba ezali kozela Boyei na Nkolo te. Mpe
Molimo Mosanto ezali awa mpo na kondimisa Boyei na Ye, mpo
na kokokisa Yango. Mingi mpenza…

Moto nyonso alingi kolanda nzela na ye moko. Ezalaki bongo
kuna. Etónga moko na moko ezalaki na ndenge na yango ya
kobanza.
92 Kasi yango nde motuna ya mpokwa oyo te. Yango nde nazali
kolobela te. Kasi motuna oyo nazali kotuna bino, ezali, bokanisi
ete Ezali nini? Etali nde bino. Oyo azali Nani oyo azokendekende
na bikólo? Ezali bato te. Bato bakoki kosala makambo yango te.
Yango ezali Nani oyo azali koloba mpe koloba na bato na kati
ya eyanganelo, lokola: “Afandi awa, na ngambo oyo awa,” mpe
bisika ndenge na ndenge na liyangani, na ntango bayáka na basi
námibali awa,wana bazali kobunda na liwa? Yango ezali Nani?
93 Elenge mwasi oyo akotaki na mai ya libatisi na ntongo
oyo, eleki mpóso misato, alingaki kokufa na cancer ya sakóma,
afandaka kaka awa, na Balabala Maple, Mrs. Baity. Mpe
natunaki minganga misato oyo bazalaki elongo na ye. Azalaki
na libaku malamu te ya kotikala na bomoi, ná bana mike minei
to mitano, mpe mama na ngai azalaki komeka kobatela bango.
Mama alobaki: “Bill, akozonga lisusu na ndako te.”
94 Mpe nakendeki epai azalaki, mpe Nkolo Yesu alobaki:
“YANGO ELOBI NKOLO, soko akokende na losambo mpe alaki
kobatisama na Nkombo ya Nkolo Yesu, mpe akosalela Nzambe,
akozonga na ndako, abiki.”

Natunaki ye: “Okosala yango, madame?”
95 Alobaki: “Nyonso oyo olobi, nakosala yango.” Na mbala
moko mpasi yango esilaki. Nsima na mikolo misato, azongaki na
ndako, mpe minganga bakoki komona ata lipipi moko ya cancer
yango te.
96 Oyo azali Nani oyo azali koya na Nkombo na Nkolo? Yango
ezali Nani? Ezali Molimo Mosantu ya Nzambe. Okanisi nini mpo
na Yango? Okanisi nini, wana oyebi mobateli na bino?Wana bato
bafandi awa, na bakíti oyo, bauti na engumba mosusu, bafandi
mpe bazali na maláli ya ndeke, bafandi ná…Mobali moko azali
awa, na esika moko awa, ndeko ya lingomba Menonite, kaka
awa, abélaki malali ya ndeke. Natikálá koyeba eloko moko te na
ntina na ye, to komona ye. Na mbala moko, eleki pene na mibu
mibale, nabanzi, to eloko moko bongo, iyo, mibu mibale, Molimo
Mosanto abengaki nkombo na yango, mpe alobaki “YANGO
ELOBI NKOLO”. Abelaka yango lisusu ata moke te, kobanda
wana. Yango ezali Nani? Yango ezali Nani?
97 Mwasi oyo afandaki awa,mokolo yaLomingo eleki, nambala
ya nsuka nazalaki awa, autaki na esika moko boye na Illinois.
Mokolo oyo elandaki…Azalaki na tumeur moko ya monene
na kati ya nzoto, ekómaki ya mabe mpenza. Mpe banganga-
mayele ya minganga ya Illinois nde bazalaki komema ye na
lopitalo moko ya monene, mpo bápasola ye, mokolo ya Yambo.
Amilukelaki nzela ya koya awa. Natikálá komona to koyoka na
ntina na ye liboso te, na bomoi na ngai mobimba. Na mbala
moko, Molimo Mosanto ezipaki ye, mpe Eyebisaki ye nkombo
na ye, esika autaki, mpe alingaki koleka na lipaso na mokolo
oyo elandaki. Bato boni bazalaki awa na ntango yango, mpe
bamonaki yango? Mpe komona nsango yango kopanzana. Na
mokolo elandaki, ntango akendeki epai yamonganga, bamemaki
ye longwa na lopitalo moko kino na lopitalo mosusu, mpe
bakokaki komona ata lipipí na yango te.
98 Oyo azali Nani? Oh, Nzambe yoka mawa! Oyo azali Nani oyo
Azali kosala likambo oyo? Okokaki komeka koloba ete ezalaki
mobateli na yo? Ata moke te. Okokaki komeka koloba ete bato
bazalaki na eloko ya kosala na kati na yango? Ata moke te.
Ezali Molimo Mosanto, Molimo oyo ezalaki likolo na Nkolo
na biso Yesu. Mpe Boyei na Ye mpo na komisangisa Ye moko
ná Lingomba na Ye, ekómi mpenza pene na lolenge ete Azali
kopanza Pole mosanto na Ye ya nkembo, mpo na kosikola, mpe
kokotisa na bondeko, Lingomba na Nzambe na bomoi, mpo na
Konetolama oyo ekómi pene. Amen!
99 Yango ezali Nani? Nakoki koyanola na motuna na bino te.
Nakoki koyanola mpo na bino te. Kasi nakoki koyanola mpo na
ngai moko. Mpe likoló ya eteyelo ya búlee oyo, na mpokwa oyo,
na matoi ya baoyo bazali elongo na ngai, baoyo ba—basómbami
na Makila ya Nkolo na biso Yesu, nalobi yango uta na nsé ya

motema na ngai. Ezali te mpo nazali moko na bino, ezali te mpo
nazali moto ya ndenge mosusu, kasi moko na basíkolami oyo
asukolami naMakila. Nandimi ete Pole yangomoko, oyo ezali na
kati ya losambo oyo, na mpokwa oyo, kaka Oyo moko ezolakisa
polele, na lolenge na Yango, ete Ezali Yesu Klisto, na lolenge ya
Molimo Mosanto.
100 Moto nyonso oyo ayebi Makomi, ayebi ete Yesu alobaki:
“Nauti na Nzambe, mpe Nakozonga na Nzambe.” Liboso Ákóma
mosuni, ntango Azalaki elongo ná Mose na lisobe, Azalaki
Likonzi na Móto. Mpe ntango Mose akómaki na mposa ya
komona Ye, Alakisaki ye mokongo na Ye. Mpe Mose alobaki:
“Ezali lokola Moto.” Ntango Azalaki awa na mokili, Azalaki
Moto. Asalaki mpenza makambo yango moko oyo Azali kosala,
lelo, na nzela na bato oyo Asili kosikola. Ye wana ayei mpe Atiki
ete bákanga Ye fotó. Ezali nini?
101 Nsima na liwa, kokundamampe lisekwa na Ye, Paulo azalaki
kokende na Damaseke, mokolo moko, mpe Pole moko ya monene
ekweisaki ye na nsé. Bato oyo bazalaki pembeni na ye bamonaki
Pole yango te. Kasi Ekweisaki Paulo na nsé, na lolenge ete
Ebomaki ye miso. Akomaki na mpasi ya miso na bomoi na ye
mobimba. Mpe mokolo moko alobaki: “Mpo návímba na lolendo
te na ntina na bimoniseli mingi mpenza, oyo epesamelaki ngai,”
nzube moko etiamaki na nzoto na ye, ntóma ya Satana, mpo na
kotungisaka ye.Mpamba te ezalaki ebelempenza ya emoniseli.
102 Mpe ntango Paulo akweisamaki na nse, ntango azalaki
kokende mpo na konyokola bato oyo bazalaki kosala makeléle
ebele mpenza; etónga ya baoyo babotamaki mbala mibale, bato
oyo bazalaki kobéngama bapéngwi. Paulo azalaki kokende mpo
na konyokola bango, na mikanda na líbenga na ye, mpo na
kokanga bango mpe komema bango na Yelusaleme. Mpe pene na
katikati ya mokolo, Pole moko ekitaki, ebetaki ye mpe ekweisaki
ye na mabelé, mpe akweaki na mputulu ya mabelé. Mongongo
moko eutaki na Pole yango, elobaki: “Saulo, Saulo, mpo na nini
ozali konyokola Ngai?”
103 Mpe Saulo abalukaki, ná miso na ye ya kokufa, atómbolaki
miso. Mpe amonaki Pole monene wana ya nkembo. Mpe alobaki:
“Nkolo, Yo Nani?”
104 Alobaki: “Ngai Yesu. Nautaki na Nzambe; Nakendeki epai
na Nzambe. Nauti na Nzambe; Nazongi na Nzambe.” Alobaki:
“Ezali mpasi mpo na yo kotútamakolo naminzúbe.”
105 Emoniseli moko kaka oyo ezuami na zelo ya búlee wana,
mbala moko kaka na esika wana, moto akoki ata moke te
kotikala ndenge moko. Moto, liboso ámibenga Moklisto, liboso
ákoka komitalisa, asengeli liboso kobikela likambo yango na
ngambo ya nsima ya lisobe, esika akutanaki ná Nzambe, miso
na miso.

106 Mpamba te, lelo, bokoki kozua eyano ya lolenge nyonso.
Bokoki komona Nkolo kosala mpenza makambo oyo Ye alobaki
akosala, kasi ba-theologien ya mayele mingi bakolimbola Yango
ndenge mosusu. Bakoloba: “Ezalaki mpo na ntango mosusu.
Ezalaki mpo na likambo oyo. To, Ezali mpo na eleko mosusu. To,
Ezali lokuta.” Lokola balobaki mpo na Yesu: “Azali Belezebula,
molimo mabe. Azali moto na solóka.” Mpe makambo nyonso
wana, bazalaka na eyano.
107 Kasi ntango moto atikali kokútáná ná Klisto, mpe komóná
Ye lokola Paulo, to kobíkélá likambo ná Ye, ezali na ba-
theologien te na mokili, oyo bazali na makoki ya kolongola na
moto moko likambo wana oyo ye abikelaki.
108 Yango wana, lelo, bazali na likambo oyo babikeli te. Yango
wana bakoki koloba te…bango nyonso bazali koloba: “Oyo
azali Nani? Oyo ezali Nini? Yango euti wapi?” Bazali na eyano te.
Mpo na nini? Mpo, nyonso oyo bango bayebi ezali theologie oyo
lingomba moko boye esili kosala. Ezali te “Koyeba theologie”
nde ezali Bomoi. Ezali te “Koyeba Biblia” nde ezali Bomoi.
109 Kasi “koyeba Ye” ezali Bomoi. “Koyeba Ye” lokola Mobikisi
na yo moko, lokola Moto Oyo atondisi yo na Bozali na Ye.
Ozalaki wana ntango esalemaki. Moto moko te akoki kolongola
yo Yango. Moto moko te akoki kolimbolela yo Yango. Ntango
obikeli likambo yango, oyebi Nani Ye azali. Mpo na ngai, Azali
Yesu Klisto motindomoko lobi, lelo mpe libela.
110 Oyo azali Nani oyo azali kosala bikamwiseli oyo? Ezali Nani
oyo azali kosala misala minene oyo? Ezali nde motei? Ezali nde
Oral Roberts? Ezali nde Billy Graham? Ezali nde Jack Schuler?
William Branham? Ézala ata nani, bazali na eloko moko te ya
kosala kati na yango. Bazali bisálelo.
111 Ezali Molimo Mosanto koyáká elongo ná Nsango-malamu,
na bilembo, bikamwampe bikamwiseli, mpo na koléngela libota
moko. Mitema ekomi lúkú-luku na kozelazela, ná bandimi oyo
bazali kozela Ye áya.
112 Kasi bamosusu bazali koloba: “Ntina ya mayangani ya
kolamukisa oyo ezali nini? Ntina nini tosalaka yango? Tófandisa
makambo na lingomba moko.” Na boye, elobamaki na losambo
awa, ete, ntango tobandaki kotonga losambo ya sika, balobaki:
“Tozali na ntina ya bikamwiseli te. Tozali lisusu na ntina ya
makambo oyo te. Soko bolingi yango, bókende na elanga ya
koteya, epai esalemaka. Biso tozali na bosenga na yango awa
te.” Na ntango Branham Tabernacle ekiti na nsé bongo, esili
kozinda.
113 Losambo oyo etongami likoló na malako, na Nguya mpe
na Nsango-malamu ya Yesu Klisto. Mpe na ntango nyonso oyo
tabernacle oyo ekozala, tika ete Molimo Mosanto ya nkembo
ékoba kosala mosala na milimo, mpo na kobikisa yango, mpe

kotondisa yango na Molimo Mosanto, mpe kobikisa babéli. Mpo
na ngai, ezali YesuKlistomotindomoko lobi, lelo, mpe libela.

Tóbondela.
114 Soko oyebi te Nani Ye azali, soki oyebi ntina ya makambo
nyonso oyo te, mpe okolinga koyeba yango, okolinga kotómbola
bobele loboko na yo? Mpe wana otomboli loboko, lobá: “Bóndela
mpo na ngai, Ndeko Branham, mpo náyeba Ye.” Mpe Nkolo
ápambola bino.Mpe na bisika nyonso, namonimaboko na bino.
115 Sikoyo, Tata na Likoló, tomemi Liteya oyo, mpe mbuma ya
bato oyo batomboli maboko, mpo na kotalisa ete balingi koyeba
Oyo azali Nani. Bakolinga koyebana ná Yesu monene oyo. Ete,
Boyei na Ye, ya lisekwa, ekómi mpenza pene, na lolenge ete
babeli babandi kobika. Mpe nsima na yango kosalema, bongo
lisakoli eyaki na Lingomba, na nsima, makabompe bikamwiseli,
bongo na bongo kino na elembo ya nsuka. Likambo oyo ekoya
nsima, ekozala Konétolama, Lingomba ekonétolama. Mpe biso,
Nkolo, baoyo tolobaka ete toyebi Yo na Nguya ya lisekwa na
Yo, tozali kozela, na mposa makasi, kolela, mpe kobondela ete:
“Yaka, Nkolo Yesu!”
116 Nétola Lingomba na Yo mpe mema Yango mosika, nokinoki,
Nkolo. Mpamba te, kala mingi te, bato bakopanza mabelé oyo
Okelaki mpo na bango báfanda kati na yango, mpo batosi Yo te.
Bayekolaki kozala na kimia te, kasi etumba. Bayekolaki kosala
boyengebene te, kasi bayekolaki mayele mabe. Ndenge mpenza
bango nyonso bakozala na mposa makasi ya kozala na nguya te!
Nkolo, esika moke wana, na mitema na bango, oyo esalaka ete
báyoka mposa ya kozua nguya, bazali koluka kosepelisa yango
na kati ya labóratoiremoko, na esikamoko boye,mpo na koboma
bazalani na bango.
117 Nzambe, soko bakokaki bobele kosósola ete nguya oyo bazali
na mposa na yango, ezali Nguya ya lisekwa ya Mwana na
Nzambe, Nguya ya Molimo Mosanto, mpo na kobongola bomoi
na bango; mpo na kobebisa bikólo te, kasi mpo na kobongola
bomoi na bangompe kokómisa bango basali na Yo.
118 Bato mingi, oyo bamemami na kanza wana, bamonaka biso
lokola lisanga ya “baoyo bayebi elokomoko te,”mpe—mpe lokola
“bapéngwi,” ndenge basálaki na mikolo ya liboso. Kasi ntango
bazongaki, na esengo, kozongiseláká Yo matondi ete bakokaki
komema nsóni ya Nkombo na Yo. Oyo wana nde eloko oyo bana
na Yo bazali komiyoka na mpokwa oyo, Nkolo, bisika nyonso.
Tozali kaka na esengo.
119 Bamosusu, na eleko na Yo, balukaki koyeba Yo mpenza.
Balobaki: “Azali moninga ya moto ya zamba wana, Yoane, oyo
autaki na lisobé, ná bilamba mpenza te, amizingaki bobele na
mposo ya mpate ya kala. Moto ya zamba oyo azalaki koloba-
loba maloba ndenge na ndenge, mpe azalaki koloba: ‘Epasola
etiami na ntina ya nzete.’” Balobaki: “Azali mo—moyekoli na

ye. Azali moto ya zamba. Azali na ligbóma. Motó na ye ezosala
malamu te.” Lotómo ya kokamwa oyoOzalaki na yango, ENkolo,
ebomáki miso na bango.
120 Mpe ezosala yango lisusu lelo: Molimo Mosanto monene oyo
eyei liboso na Boyei na Nkolo, lokola Yoane asalaki, na eleko na
ye, ezali koboma miso ya bato, baoyo bazali na bango na mposa
ya komona te. Kasi mpo na baoyo balingi komona, Osili kopona
bango. “Mpe baoyo nyonso Tata apésáki Ngai bakoya epai na
Ngai,” Olobaki, “mpe moko te kati na bango akobunga. Mpe
nakosekwisa ye namokolo ya nsuka.” Totondi Yompo na yango.
121 Mpe baoyo batomboli maboko, na mpokwa oyo, tobondeli, E
NkoloNzambe, ete Ómitalisa Yomoko epai na bango, na likambo
oyo bakobíkela, naNguya ya lisekwa. Kokisa yango, Nkolo.
122 Mpe bamosusu bakoki kozala awa, baoyo batomboli maboko
te, kasi ata bongo, na mitema na bango, bayebi ete basengelaki
na yango. Nabondeli ete Ópambola bango, mpe Ópesa bango
mposa ya mitema na bango.
123 Ntango tokobima na ndako oyo, na mpokwa oyo, tika ete
tózonga lokola bato ya ndenge mosusu. Tika ete tózonga na
ntina oyo ekeseni na oyo tozalaki na yango, ntango tokotaki
awa, soko ekesanaki na mokano na Yo ya Bonzambe. Tika ete
tóbima ná ekateli makasi ya kosimba maséké ya etumbelo, kino
ntango elimo na biso éndimisama mpenza ete tosili kobikela
likambo moko ná Yo, mpe toyebi Ye oyo tozali kolobela, mpo
tosili kokutana ná Ye mpe toyebi Ye, mpe tozali na boyokani ya
bondeko ná Ye. Kokisa makambo oyo, Tata. Bíkisa babeli mpe
bato na mpasi.
124 Pambola mobateli na biso ya bolingo mpe ya motuya.
Nzambe, tobondeli ete Ózala na ye ná bandeko balingami na ye
ya basi, wana bayembakaNsango-malamu, mpe bateyaka Yango
na radio na bango.
125 Pambola bapaya oyo bayei katikati na biso. Nkolo, tika ete
bábima, na mpokwa oyo, ná mokumba na mitema na bango,
mpe tika ete bázala na ntina moko, ete, kobanda na ngonga
oyo, soko bayebi Yo te mpe basalelaki Yo te, liboso, tika ete
básalela Yo. Koyebáká likambo oyo, ete: “Makambo mosusu
nyonso ekobebisama, kasi Liloba na Nkolo ekoumela libela.”
Kokisa yango, Tata.
126 Limbisa biso, masumu na biso nyonso. Mpe tika ete
tókutana na monene wana…[Maloba mazangi na eteni oyo ya
bande—Mok.]

Mpo Alingaki ngai liboso
Mpe Asombaki lobiko na ngai
Likolo na nzete ya Kalvari.

127 Sikoyo, nsima na Liteya, tógumba mitó mpe tókumbamela
Ye, wana tozali koyembela Ye.

Nalingi Ye,
Ná motema na bino nyonso.

Nalingi Ye
Mpo Alingaki ngai liboso
Mpe Asombaki lobiko na ngai
Likoló na nzete ya Kalvari.

128 Bato boni balingi Ye mpenza? Bótombola loboko, lokola
litátoli mpo na koloba: “Nalingi Ye.” Oh, Azali malamu mingi,
boye te? Boyebi, ngai nalingaka mpenza kofanda boye mpe
komela, na lolenge moko boye, Bozali na Ye. Liloba na Ye, esili
kobima, Ekwei na kati ya mitema. Esémbolaka biso. Esálaka ete
tótósaMolimo na Ye. Kokumbamela Ye ekómakampenza kitoko,
na ntango wana! Sikoyo, wana bozali kobima na losambo, na
mpokwa oyo, bókende, na kokumbameláká Ye.
129 Mpe bóbosana te, na mpóso oyo, losambo ya mabondeli
ekozala awamokolo yaMisato nampokwa. Bóbosana emisión ya
Ndeko Neville te, mokolo ya Lomingo, to mokolo ya Mpóso, na
ngonga ya libwa, na WLRP. Nalingaka mpenza koyoka bango,
bino te? Bango minei, to bango misato, eyokanaka mpenza
kitoko. Ngai ná mwasi na ngai, ná bana, biso nyonso tobimisaka
radio na biso ya moke mpe—mpe tosanganaka zingazinga na
yango, mpo na koyoka Ndeko Neville ná emisión na ye, ná
maloba na ye ya malamumingi, lolenge atómbolaka Nzambe oyo
alingakampe andimelaka. Nazali koloba yango tempo…
130 Bino bapaya oyo bozali awa, soko bozalaka na losambo te
esika na bino, bóya kosangana ná biso. Nalobi na bino, nazoloba
yango te mpo afandi awa. Te, misié. Nalobá yango, mbala
mingi. Nalingaka Ndeko Neville. Ya liboso, ye azali theologien.
Likambo ya liboso, azali mwana na Nzambe. Likambo elandi,
azalaka ndenge moko mikolo nyonso. Nayébi ye eleki mibu
mingi. Abongwani ata moke te. Azali kaka Orman Neville,
mosali ya Nkolo Yesu. Mpe nakanisi ete azali na…
131 Mokolo wana na mpokwa, nabengaki, mpo na kotuna ye
soko, na emission na ye, akokaki kopesa biso mwa esika mpo
tóya kobondela mpo na babeli. Bato mosusu bayaki, ezalaki
na ntongo ya lelo, boyebi. Mpe mwasi na ye moke ayanolaki
na telefone, mpe nazalaki kosolola ná mwasi na ngai, kuna na
nsima, na ntina na yango.
132 Mpe totondi Nzambe mingi mpo na mwasi na ye ya malamu
mpe libota na ye. Ezali mpenza malamu. Soko bomoni motei
moko námwasi na ye koyokanamalamu ndengewana, na boboto
mpe komikitisa, yango esalaka ete losambo étambola malamu
koleka. Ezalaka kaka kokóma na boboto mingi koleka mikolo
na mikolo.
133 Bolingi Ye na motema na bino nyonso? Malamu. Tozali
na loyembo moko oyo toyembaka ntango tokabwanaka, Mema
Nkombo Na Yesu. Betela biso yango mwa moke, ndeko mwasi,

soko ozali na yango na kati ya buku. Tokoyemba loyembo oyo
toyembaka ntango tokabwanaka. Mpe ntango tozali koyemba
eteni ya liboso, tolingaka kobaluka, kopesana mbote ya loboko.
Malamu. Bétela biso yango.

…Nkombo na Yesu,
Mwana na mawa mpe ya bolozi;
Ekopesa yo esengo mpe libondisi,
Mema Yango bisika nyonso okokende.
Nkombo ya motuya, E boni ezali na boboto!
Elikia ya mokili mpe esengo ya Lola; (Nzambe
ápambola yo, ndeko.)

Nkombo ya motuya, E boni ezali na boboto!
Elikia ya mokili mpe esengo ya Lola.

Tózua eteni oyo sikoyo:
Tokokumbamela Nkombo na Yesu,
Tokofukama na makolo na Ye,
Tokolatisa Yemotóle yaMokonzi na bakonzi na
Lola,

Ntango mobembo na biso ekosila. (Ekozala
kitoko mingi, boye te?)

Ya motuya…(Nkombo kitoko!) O ya boboto!
Elikia ya mokili mpe esengo ya Lola;
Nkombo ya motuya, (Nkombo ya motuya!) E
boni ezali na boboto!

Elikia ya mokili mpe esengo ya…
134 Bato boni bakanisi mwa loyembo na biso oyo tozalaki
koyemba, Bóbosana Libondeli Na Libota Te? Boyebi yango
lisusu? Ngai te…Thelma, soko oyebi yango, to kobeta yango, to
te? Tómeka yango naino. Ozoyeba yango lisusu te? Tó…Ntango
mosusu nakoki komeka yangombala moko ná yo.

Bóbosana libondeli na libota te,
Yesu alingi kokutana ná bino kuna;
Akomema mitungisi na bino nyonso,
Oh, bóbosana libondeli na libota te.

135 Bato boni babondelaka na libota? Ezali malamu. Tómeka
yango lisusu. Nakozongela yango awa. Nasepelaka na yango.
Biso nyonso elongo sikoyo:

Bó—bóbosana libondeli na libota te,
Yesu alingi kokutana na bino kuna;
Akomema mitungisi na bino nyonso,
Oh, bóbosana libondeli na libota te.

136 E Nkolo, ekomami na Makomi, ete bazuaki matambála mpe
bilambá oyo esilaki komama nzoto ya Paulo, mpe milimo ya
mbindo ezalaki kotika bato, mpe maláli ezalaki kobikisama.
Tobondeli, E Nkolo, ete na ndenge moko, ésalema likoló na
baoyo, na mpokwa oyo, wana nazali kotinda yango epai na bato

ya bosenga mpe babeli. Kuna, esika moko boye, na bitúka, ezali
na moto moko oyo azali kotalela mpe kozela ete likambo yango
ésalema. Nabondeli, Tata, ete Ókokisa yango na Nkombo na
Yesu, Mwana na Yo. Amen.
137 Sikoyo nakosenga, wana togumbi mitó na biso, soko Ndeko
na biso ya motuya mingi, Smith, oyo kuna, ya Lingomba ya
Nzambe, oyo tomonaka, lokola Ndeko na biso Neville awa, ete
azali mosali ya Nzambe ya malamu, ya sembo, nakosenga na ye
ete ábondela mpo na kosenga mapamboli ékoba kozala likoló na
bino, nampósomobimba oyo ezali koya. Nzambe ápambola bino,
kino tokokutana ná bino lisusu. Ndeko Smith.

[Ndeko Smith abondeli—Mok.] Iyo, Nkolo. Kokisa yango,
Nkolo. Iyo. Iyo. Iyo. Iyo. Amen.
138 Bópesana mbote ya loboko. Totómbeli bino malamu ete
bozónga lisusu, na tabernacle. Nzambe ápambola bino. 

